
ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

ᓄᓇᕐᔪᐊᕐᒥ ᐅᑭᐅᖅᑕᖅᑐᒥᐅᑦ ᑲᑎᒪᕐᔪᐊᕐᓂᕆᔭᖓᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᒋᐊᖅᐳᖅ ᐃᖃᓗᖕᓂ  
 

ᓄᕕᐱᕆ 26, 2012 

ᐃᖃᓗᐃᑦ, ᓄᓇᕗᑦ – 125-ᐸᓗᐃᑦ ᑲᑎᒪᔭᖅᑐᖃᑕᐅᔪᑦ ᐅᖃᓪᓚᒃᑎᒋᔭᐅᓂᐊᖅᑐᓪᓗ ᐃᓚᐅᓂᐊᖅᐳᑦ ᓄᓇᕐᔪᐊᕐᒥ 

ᐅᑭᐅᖅᑕᖅᑐᒥ ᑲᑎᒪᕐᔪᐊᕐᓂᕆᔭᐅᔪᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᐃᓄᖕᓄᒃ ᑕᒪᓐᓇᓗ ᐱᓕᕆᐊᖑᓂᐊᖅᖢᓂ 

ᓄᕕᐱᕆ 26-ᒥᑦ-30-ᒧᑦ ᐃᖃᓗᖕᓂ. 

ᑲᑎᒪᕐᔪᐊᕐᓂᓕᒫᒥᓂ, ᑲᑎᒪᔭᖅᑐᖃᑕᐅᔪᑦ 8-ᓂᑦ ᐅᑭᐅᖅᑕᖅᑐᒥ ᐃᓂᒋᔭᐅᔪᓂᑦ ᐅᑯᓇᙵᑦ – ᓱᕖᑎᓐ, ᓅᕗᐊᐃ, ᑲᓛᖦᖡᑦ ᓄᓈᑦ, 

ᐊᓛᔅᑲ, ᓄᓇᕕᒃ, ᓄᓇᑦᓯᐊᕗᑦ, ᓄᓇᑦᑎᐊᖅ ᐊᒻᒪᓗ ᓄᓇᕗᑦ – ᐱᕕᒃᓴᖃᖃᑦᑕᕐᓂᐊᖅᑐᑦ ᕿᒥᕐᕈᐊᖅᓯᓂᕐᒥᒃ, ᐃᓕᑦᑎᓂᕐᒥᒃ 

ᐅᖃᐅᓯᖃᕈᓐᓇᕐᓗᑎᒡᓗ ᖃᓅᓇᓱᒋᔭᒥᓂᒃ ᐊᒥᓱᓄᑦ ᐱᔾᔪᑕᐅᕙᒃᑐᓄᑦ ᐊᒃᑐᖅᓯᕙᒃᑐᓄᓪᓗ ᐊᒃᑐᖅᓯᕙᒃᖢᑎᒃ ᐱᓕᕆᐊᒃᓴᐃᑦ 

ᑲᔪᓯᑎᑕᐅᓂᖏᓐᓄᑦ ᑕᒪᒃᑯᓇᓂ ᐊᖏᔪᒻᒪᕆᖕᓂ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓂᒋᔭᐅᔪᓂ. 

“ᐱᑕᖃᖅᐳᖅ ᐱᓕᕆᖃᑎᒋᖕᓂᐅᖃᑦᑕᖅᓯᒪᓂᕐᒥᒃ ᑕᒪᒃᑯᓄᖓ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓂᒋᔭᐅᔪᓂ,” ᑕᐃᒪᓐᓇ 

ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ, ᓯᕗᓕᖅᑎ ᐄᕙ ᐋᕆᐊᒃ ᐅᖃᖅᖢᓂ. “ᑐᕌᕆᔭᕗᑦ ᐆᒻᒪᕆᐊᖅᑎᑦᑎᒃᑲᓐᓂᕈᒪᓂᐅᕗᖅ 

ᐊᒃᑐᐊᖃᑦᑕᐅᑎᓂᐅᕙᒃᑐᓂᒃ ᐅᕙᑦᑎᓐᓄᑦ ᐋᖅᑭᒃᓱᐃᓗᑕᓗ ᑲᔪᓯᐊᓂᖃᐃᓐᓇᕈᓐᓇᖅᑐᓂᒃ ᐱᓕᕆᖃᑎᒌᒃᐸᖕᓂᕐᓂᒃ 

ᐱᑎᑦᑎᔪᒪᓂᕐᒧᑦ ᑐᙵᕕᒋᔭᐅᓂᐊᖅᑐᒥᒃ ᐃᓕᓐᓂᐊᕐᓂᕐᒧᑦ ᑕᒪᓐᓇᓗ ᑲᑎᙵᑎᑦᑎᓗᓂ ᐃᓱᒪᑐᓂᕆᔭᐅᔪᓂᒃ ᖃᐅᔨᒪᔭᐅᔪᑐᖃᕐᓄᑦ, 

ᐱᐅᓛᓄᑦ ᖃᓪᓗᓈᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ ᑕᐃᒪᐃᓕᐅᕐᓂᕐᒥᓂᓗ ᐊᑐᕐᓗᑎᒃ ᐱᐅᓛᓂᒃ 

ᐊᑐᖅᑕᐅᔪᓐᓇᖅᑐᓂᒃ.” 

ᐅᖃᖃᑎᒋᒍᑕᐅᓂᐊᖅᑐᑦ ᑲᑎᒪᕐᔪᐊᖅᑐᖃᕐᓂᖓᓂ ᑕᐅᑐᒐᖃᓪᓗᐊᑕᕐᓂᐊᖅᐳᑦ ᐱᖓᓱᓄᑦ ᐱᔾᔪᑕᐅᓪᓗᐊᑕᕋᔭᖅᑐᓄᑦ 

ᐊᒃᑐᐊᓂᖃᓪᓚᕆᒃᑐᓄᑦ ᐱᑎᑦᑎᓇᔭᕐᓂᕐᒥᒃ ᑕᒪᒃᑯᓇᓂ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓂᒋᔭᐅᔪᓂ: ᐃᓕᓐᓂᐊᕆᐅᖅᓴᓕᓵᖅᑐᓄᑦ, 

ᐱᑎᑦᑎᕙᖕᓂᖅ ᐱᐅᔪᓂᒃ ᐱᓕᕆᐊᒃᓴᓂᒃ, ᐊᖓᔪᖅᑳᕆᔭᐅᔪᓪᓗ ᓄᓇᓕᖕᒥᐅᓪᓗ ᐃᓚᐅᕙᖕᓂᖏᓐᓂᒃ. 

“ᑕᐃᒪᑐᖅ ᑖᓐᓇ ᑲᑎᒪᓂᕆᔭᐅᔪᖅ ᓯᕗᓪᓕᖅᐹᖑᓂᐊᖅᐳᖅ ᐊᒥᓲᔪᒫᖅᑐᓄᑦ, ᑕᐃᒪᐃᓕᐅᓕᕌᖓᑦᑕᓗ ᐊᒥᖅᑳᖃᑎᒌᒃᐸᒡᓗᑕ, 

ᖃᐅᔨᒪᓂᖃᓕᖅᐸᒡᓗᑕ ᓄᑖᓂᖕᓗ ᐃᓱᒪᒥᐅᑕᖅᑖᖅᐸᒡᓗᑕ, ᓴᙱᒃᑎᒋᐊᖅᑎᑦᑎᓗᑕ ᐱᓕᕆᖃᑎᒌᖕᓂᕆᕙᒃᑕᑦᑎᓐᓂᒃ 

ᑲᔪᓯᓂᖃᑦᑎᐊᕐᓗᑕᓗ ᓇᖕᒥᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᐸᒃᑕᑦᑎᓐᓂ, ᑕᓯᐅᖅᑕᐅᓗᑕ ᐊᔾᔨᖃᙱᑦᑎᐊᖅᑐᓄᑦ 

ᐊᒥᖅᑳᖃᑎᒋᕙᒃᑕᑦᑎᓐᓄᓪᓗ ᖃᓄᐃᓕᖓᓂᕆᔭᑦᑎᓐᓄᑦ,” ᑕᐃᒪᓐᓇ ᓯᕗᓕᖅ ᐋᕆᐊᒃ ᐅᖃᖅᖢᓂ. 

ᑖᓐᓇ ᑲᑎᒪᓂᕆᔭᐅᔪᖅ ᑲᔪᓯᑎᑕᐅᓂᐊᖅᐳᖅ ᐅᑯᖕᓄᙵ, ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᕙᒃᑕᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐅᑯᓄᖓᓗ, ᓈᓚᒃᑭᕐᓱᐃᓱᑦ, ᒐᕙᒪᒋᔭᐅᔪᒥᑦ ᑲᓛᖠᒥᐅᓄᑦ. 

Revised schedule to come. 
 
 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ  

 

ᑲᑐᕆᐅᓇ ᒪᒃᓚᐅᑦ 

ᑐᓴᐅᒪᑎᑦᑎᓂᕐᒧᑦ ᐅᖃᐅᔾᔪᐃᔨ 

ᐃᓕᓐᓂᐊᕐᓂᓕᕆᔨᒃᑯᑦ 

 

ᐅᖄᓚᐅᑖ: 867-975-5624 ᐅᓇᓘᓐᓃᑦ 867-222-4353 

ᖃᕆᑕᐅᔭᒃᑯᑦ: cmacleod@gov.nu.ca 

